
Mánudaginn 5. júnímán, 
Nr. 8/1882 Hið opinbera 

gegn 
veitingamanni Halberg 

D ó m u r : 

Með dómi, kveðnum npp á lögregluþingi Reykja-
víkur kaupstaðar 7. dag marzmán. þ. á., er Halberg 
veitingamaður dæmdur fyrir næturveitingar i 30 
kr. sekt til fátækrasjóðs tjeðs kaupstaðar, og til að 
greiða allan löglegan kostnað af málinu; en þeim 
dómi er eptir ósk hans skotið til yíirdómsins. 

Það er sannað með skýrslum þeim, sem fram eru 
komnar í málinu, og að nokkruleyt i með játningu 
hins kærða, að hann næturnar miili 22. og 23. og 
milli 23. og 24. janúarmán. þ. á. bafi baft gesti 
langt fram yfir miðnætti í veitingahúsi sínu í her-
bergjum þeim, þar sem veitingar venjulega fara fram, 
og að hann hafi veitt þeim eptir miðnætti; en með 
auglýsingum lögreglustjórans í Reykjavik 11. júni 
og 5. október 1878, sem samþykktar eru af hlutað-
eigandi amtmanni samkvæmt Cansellibrjefi 19. nóvbr. 
1839, er öllum veitingamönnum bæjarins skipað að 
loka veitingahúsum sínum eigi siðar en kl. 11 x/a 

á hverju kveldi, og bannað að lofa öðrum gestum 
inn í veitingahús sín eptir þann tíma en ferðamönnum 
sem eiga þar náttstað eða beiðast næturgistingar; 
sömuleiðis er þeim bannað að selja eða veitaþeim gest-
um, sem þá eru fyrir, nokkuð upp frá því ; en kl. 12 
(miðnætti) eiga þeir að láta alla gesti, sem eigi hafa 
þar næturgistingu, fara, og meiga þeir eigi hafa neina 
gesti í veitingastofum sínum kl. 12—6 á nóttunni. 

Hinn kærði hefur haldið því fram sjer til afsök-
unar, að gestir þeir, sem voru í veitingahúsi lians 
um getin kveld fram yfir miðnætti, og sem ekki 
höfðu þar náttstað, hafi verið hans eigin gestir, og 
að þeir ekki hafi borgað neitt fyrir það, sem þeir 
neyttu eptir miðnætti, en eins og áður nefndar lög-
reglustjóraauglýsingar skýlaust banna veitinga-
mönnum allar veitingar eptir kl. 11 xj2 á kvöldin, 
hvort heldur er fyrir borgun eða ókeypis, og sömu-
leiðis banna þeim að hafa neina gesti i veitingastof-
um sínum frá kl. 12 til kl. 6 á nóttunni, þannig 
er það auðsætt, að bann lögreglustjórans gegn 
næturveitingum yrði þýðingarlaust, ef veitingamönn-
um hjeldist uppi, eins og hjer hefur átt sjer stað, 
að bjóða gestum þeim, semþar hafa setið á kvöld-
in og keypt sjer veitingar, og ætla að fara fyrir 
miðnætti, að sitja þar kyrrir langt fram á nótt við 
drykkju, þó hann ekki taki borgun fyrir veitingar 
sínar eptir miðnætti. 

Með því að yfirdóminum þannig virðist auðsætt, 
að hinn kærði hefur brotið móti fyrirskipunum 
þeim, sem settar eru af hálfu lögreglustjórnarinnar 
um veitingasölu hans, og sekt sú, sem honum er 
gjörð í hinum áfrýjaða lögregluþingsdómi, virðist 
hæfileg, þá ber að staðfesta lögregluþingsdóminn 
bæði að því er snertir sekt og málskostnað, og ber 
hinum kærða þá einnig að greiða allan löglegan 
kostnað af áfrýjun málsins, þar á meðal málflutnings-
laun til sóknara og svaramanns fyrir yfirdóminum, 
er virðast hæfilega metin 10 kr. til hvors þeirra. 

Meðferð málsins i hjeraði og sókn og vörn þess 
fyrir yfirdóminum hefur verið lögmæt. 

Þ v í d æ m i s t r j e t t að v e r a : 
Löglegluþmgsdómurinn i máli þessu á órask-

aður að standa. Hinn kærði Halberg veitinga-
maður, greiði allan af áfrýjun málsins löglega 
leiðandi kostnað, þar á meðal málflutningslaun 
til hins skipaða sóknara og svaramanns fyrir 
yfirdómi, málfærslumannanna Páls Melsteðs og 
Þorsteins Jónssonar, 10 kr. til hvors þeirra. 

Dóminum ber að fullnægja innan 8 vikna 
frá löglegri birtingu bans undir aðför að lögum. 

Mánudaginn 12. júnímán. 
Nr. 6/1882 Egilsson 

gegn 
Andreas Jespersen 

D ó m u r : 

Mál þetta hefur í hjeraði verið höfðað og dæmt 
fyrir lögreglurjetti. En með því, samkvæmt því, 
sem segir í innganginum við tilskip. 15. ágústmán. 
1832, fara hefði átt með það eptir nefndri tilskip-
un en ekki sem lögreglumál, ber að dæma hinn 
áfrýjaða dóm og meðferð málsins i hjeraði ómerka, 
og að vísa málinu frá lögreglurjettinum. Málskost-
naður falli niður eptir atvikum. 

Þ v í d æ m i s t r j e t t að v e r a : 
Hinn áfrýjaði dómur og meðferð málsins í 

hjeraði skal ómerkt og vísast málinu frá lög-
reglurjettinum. Málskostnaður falli niður. 


